
MEMÒRIA 2020

  Er  Institut d'Estudis Aranesi-Acadèmia aranesa dera lengua occitana siguec creat
pera Generalitat de Catalonha, en gèr de 2014. Eth regim d'oficialitat d'aguesta lengua
en Catalonha  ei  desvolopat  pera  Lei  35/2010,  d'1  d'octobre,  der  occitan,aranés  en
Aran, era quau prevé er establiment d'ua autoritat academica entara lengua. En aguest
sentit,  er article 4.3 dispòse qu'er  Institut  d'Estudis Aranesi-Acadèmia aranesa dera
lengua  occitana  a  d'èster  independent  des  administracions  publiques,  a  d'assolir
pleament eth caractèr academic que li correspon e a d'auer era autoritat lingüistica entà
fixar  es  convencionalismes  d'emplec  der  aranés  d'acòrd  damb era  consideracion  de
varietat lingüistica deth tronc occitan comun. Atau madeish, a d'auer era autoritat entar
assessorament que, en matèria de lengua, li sigue sollicitat.

  D’acòrd,  damb  eth  Decrèt  12/2014,  s’otòrgue  ar  Institut  d’Estudis  Aranesi  eth
caractèr  d’Acadèmia  e  ei  ua  corporación  de  dret  public  independenta  des
administracions publiques. Era Lei 1/2015 de 5 de hereuèr deth Regim especiau d'Aran,
en article 46 reitère que “er Institut d'Estudis Aranesi - Acadèmia Aranesa dera Lengua
Occitana ei ua corporacion de dret public independenta des administracions publiques,
de caractèr academic e damb personalitat juridica pròpria”. 

  Er objecte der Institut d’Estudis Aranesi ei era nauta investigacion e er estudi der
aranés,  e  er  establiment  des  critèris  de  normativa  d’acòrd  damb  es  principis  dera
Gramatica occitana de Loís Alibèrt e es Normes ortogràfiques der aranés, com a part
integranta der espaci lingüistic e culturau occitan. Era Acadèmia aranesa dera lengua
occitana a de collaborar, de conformitat damb aguesti madeishi principis, damb entitats
academiques de recerca o culturaus reconeishudes pes institucions publiques der espaci
occitan  en  establiment  dera  normativa  lingüistica  de  referéncia  entath  conjunt  dera
lengua occitana.

  Com a autoritat lingüistica, er Institut d’Estudis Aranesi ei era maxima institucion
encargada d’establir e actualitzar era normativa lingüistica der aranés. Era  Acadèmia

aranesa dera lengua occitana ei era autoritat entar assessorament que, en matèria de
lengua occitana, aranés en Aran, li sigue sollicitat pes administracions publiques  e es
organismes qu'en depenen, e tanben pes centres d’ensenhament publics e privats e pes
mieis  de  comunicacion  de  titularitat  publica,  d’acòrd  damb  er  article  4  dera  Lei
35/2010, d’1 d’octobre, der occitan, aranés en Aran.

  Ath costat des objectius de reconèisher, estudiar, protegir e promòir er occitan, en
toti es encastres e sectors, era Lei prevé era volentat de collaborar en emparament dera
unitat dera lengua occitana.

  Se prenen coma referéncia entara sua accion es principis dera norma de Loís Alibèrt
exposats ena  Gramatica occitana,  publicada  en Catalonha eth 1935 e reeditada  per
Institut d’Estudis Catalans en 2000, que son tanben era basa des Normes ortografiques
der  aranés,  aprovades  pera  Generalitat  de  Catalonha  en  1983  e  posteriorament
actualizades e aprovades peth Conselh Generau d'Aran eth 5 d'octobre de 1999.

Memòria   2020  

   Er Institut d’Estudis Aranesi-Acadèmia aranesa dera lengua occitana a era sedença
administrativa plaçada ena Avenguda Garona 17 de Vielha. Ei eth lòc de referéncia
sociau basica. Eth sòn emplec ei destinat a:

1.- Facilitar es amassades de trabalh des diuèrses comissions e des organs de govèrn
dera Acadèmia.

2.- Incorporar un centre d'informacion entara poblacion en generau. Ei eth lòc des
deth que se promò era autoritat lingüistica que se li a otorgat ara Acadèmia.

3.- Ester lòc de documentacion des deth qu'accedir as òbres e documents basics de
consulta  en  trabalh  lingüistic.  Aguest  centre  de  documentacion  servís,
fondamentaument, entàs Membres dera Acadèmia, mès tanben ei dubèrt as estudiosi en
generau.  Pendent  es  ans  2016  a  2019  eth  centre  de  documentacion  s'a  dotat  d'un

ordenador fixe e d’ordenadors portàtils adequats entàs foncions de consulta, d'archiu,
d'ordenacion e d'investigacion.

4.- Ei aula d'estudi e de difusion en corsi e conferéncies des qüestions vinculades ath
trabalh dera Acadèmia. Pendent es ans 2016-19 s'an realizat diuèrses amassades damb
grops de trabalh, de professors, corsi,...

    S’a anat milhorant era sedença, damb es servicis e infraestructura de besonh entà
poder  complir  es  objectius  que  s'an  senhalat.  Subertot  e  degut  ara  COVID-19  s’a
implementat  era  sedença  damb  estructura  que  permete  activitat  telematica,  lo  mès
qualitativa  possible  (arnesi  de  transmission,  utisi  d’enregistrament,  qualitat  de
comunicación…).  S’a  reestructura  era  sefdença  entà  convertir-la  en  centre
d’enregistrament e de comunicacions telematiques. 

   Tanben s’a complementat eth besonh d'auer ua preséncia activa enes hilats sociaus e
ua imatge corporativa adequada. 

  Ua sedença, damb ua dotacion basica d'atencion ciutadana e de documentacion ei
fondamentau entà dar ara Acadèmia eth posicionament sociau de besonh. S’a continuat
damb eth procès dera sua consolidacion coma centre de documentacion e de referéncia
dera lengua occitana,  en Catalonha. A mès de quauques òbres complementaries cau
destacar era adquisicion dera Bibliotèca de Bernat Sarriu e dera Scolo dera Pirenes, que
se vò inventariar e documentar pendent eth 2021.

  Era normalizacion sociau dera existéncia dera Acadèmia ei un des sòns eishi de
trabalh.  Ena  basa  de  tot  aguest  desvolopament  i  a  era  difusion  des  sues  òbres.
Remercam qu’era COVID-19 a vengut trastocar toti es projèctes de difusion e tot e que
s’an transformat en tot profitar es mieis possibles, ei clar que non s’a podut arténher eth
grad de promocion normau se non auesse existit era pandèmia. Metegam coma exemple
qu’eth prumèr dia  de confinament  en mes de març,  concretament  eth dia  12,  calec
anular  a  darrèra  ora er  acte  de Presentacion  en Palai  dera  Generalitat  presidit  peth
President  Torra.  Non  se  ve  quan  poderà  recuperar-se  er  acte.  Eth  greuje  entara
Acadèmia ei considerable.

 Er  an  2020 a  estat  un  an  de  fòrça  produccion  escrita  e  de  fòrça  publicacions:
Gramatica der aranés, obres dera colleccion Nogues, Discorsi d’entrada,… En aguesti
moments, 6 ans dempús dera sua creacion era Acadèmia dispose de mès de  quaranta
publicacions pròpies, quauques ues digitals. 

   Eth 2020 a estat  er  an dera culminacion dera definicion  lingüistica  basica der
aranés.  Era publicacion  dera  Gramatica der  aranés,  a  de completat  es  prodoccions
normatives,  era  basa  des  dera  quau  orientar  tot  eth  procés  posterior.  Damb  era
publicacion dera Gramatica der aranés s’a completat tot eth repertòri normatiu basic. 

 A  nivèu  de  definicion  lingüistica  en  cau  destacar  tanben  era  ampliacion  deth
Diccionari  damb  500  paraules  mès,  en  compliment  deth  compromés  aquerit  pera
Acadèmia,  era  publicacion  des  errors  que  se  cometeren  ena  elaboracion  deth
Diccionari,  era  elaboracion  deh  vocabulari  dera  COVID-19,  era  elaboracion  deth
vocabulari dera activitat parlamentària…

A estat  important en 2020 eth compliment der acòrd damb Enciclopèdia Catalana
entara publicacion enes publicacions on-line d’Enciclopèdia Catalana deth Diccionari
der  aranés.  Açò  permet  ua  consulta  telematica  deth  Diccionari,  de  qualitat,  damb
possibilitat des Apps…

Tanben s’a ofert eth paquet basic der aranés en ua colleccion de 11 libres enes qu’eth
darrèr  ei  era  Gramatica  der  aranés),  entà  dar  ua  coesion  e  un  sentit  univòc  ara
definicion dera lengua. Non s'a acabat era definicion (non s’acabe jamès), però s'a hèt
era  definicion  basica,  era  fondamentau.  Ei  eth  punt  de  partida  deth  trabalh  futur.
Aguestes òbres s’an amassat en un estog emplematic e contenedor d’aguestes òbres que
constituís er element de referéncia dera lengua. Punt de partida.

D’autes òbres an complementat era prodoccion de 2020: Publicacion dera segona part
deth facsimil dera Gramatica de Loís Alibèrt, Istòria sus era medecina aranesa (resultat
d’acòrd damb era reiau Acadèmia de Medecina de Catalonha), Istòria der esqui ena Val
d’Aran, Istòria de Les, Estudi sus es bòsqui ...

      Concretament, en 2020, s’a artenhut a :

  1.-  Consolidacion  administrativa  der  IEA-AALO:  S’a  podut  articular  eth
foncionament administratiu d’acòrd damb era empresa de servicis administratius que da
supòrt  ara  Acadèmia.  Auem  auut  d’incrementar  eth  contracte  damb  entàs
assessoraments e mantieniment informatics de besonh.

  2.-  Completar  era  infraestructura:  Era  an  2020 mos  a  obligat  a  bocar-mos  ena
dotacion d’infraestructura basica entath foncionament telematic dera Acadèmia. Atau,
donques,  mos  auem  vist  obligats  a  dotar-mos  de  mès  ordenadors,  de  elements  de
transmission  informatica  que  permetessen,  ath  temps,  eth  trabalh  ena  sedença  e  es
amassades telematiques, e tanben es arnesi de besonh entà un enregistrament adequat.

   3.-  Completar  era  basa  de  documentacion:  er  an  2016  permetec  er  inici  d'ua
bibliotèca basica, damb era adquisicion de quauqu'un d'aqueri libres e documents que
son de besonh entà ua complèta consulta lingüistica en occitan.  2017, 2018 e 2019
permeteren  completar  aquera  documentacion  iniciau.  Ena  volentat  d'encaminar  er
Institut d'Estudis aranesi-Acadèmia aranesa dera lengua occitana entà èster un centre
de referéncia entar estudi dera lengua occitana, cau completar era adquisicion d'aqueres
òbres de tot er espaci lingüistic. Era adquisicion dera Bibliotèca de Bernat Sarriu, damb
fòrça òbres istoriques e trabalhs inedits a dotat ara Acadèmia d’un bagatge lingüistic
importantíssim, que ara cau desvolopar.

4.- Consolidacion dera estructura intèrna der IEA-AALO. 2020 a permés era creacion
dera  prumèra  societat  filiau  dera  Acadèmia.  Ei  encaminada  a  promòir  es  estudis
vinculats  ara  istòria  e  ath  patrimoni  dera  Val  d’Ara.  Era  societat  filiau  nomentada
d’Istòria, Patrimòni e Identitat ei presidida per Thais Rodés e compde damb un totau de
nau membres provenents de diuèrsi encastres der estudi istoric e patrimoniau dera Val
d’Aran.  Eth delegat dera Acadèmia ena societat filiau ei Jèp de Montoya. En aguest
prumèr an de creacion era Societat Filiau a elaborat es estatuts e a realizat quauques
amassades  destinades  ara  estructuracion.  Jos  eth  marc  dera  Societat  Filiau,  era
Acadèmia a publicat quate òbres d’estudi de diuèrsi encastres dera Val d’Aran, en ua
colleccion naua que se nomente coma era Societat Filiau.

               
                                         Prumèra amassada dera societat filiau

S’a  participat  ena  Amassada  der  Interacadèmic  que met  en  coordinacion  totes  es
Acadèmies de Catalonha.

Amassada der Interacademic de Catalonha

Pendent  era  2020  tanben  s’a  articulat  era  participacion  dera  Acadèmia  en  dues
estructures basiques de Catalonha.  S’a nomenat  un Membre dera Acadèmia (Jèp de
Montoya) entà representar-la ena Comission de Toponimia de Catalonha, qu’a d’auer
era prumèra amassada ath torn deth mès de hereuèr de 2020. Era Generalitat per miei
de Decret  (DECRÈT 133/2020, de 17 de noveme, sus er establiment e er usatge dera
toponímia e sus era Comission de Toponímia)a reconeishut era autoritat der  Institut
d’Estudis Aranesi-Acadèmia aranesa dera lengua occitana en matèria de toponimia
occitana. Er Institut d’Estudis Aranesi tanben a estat convidat a participar en Conselh
Nacionau de Lectura de Catalonha, organ de consulta deth Departament de Cultura dera
Generalitat.  Eth  representant  der  Institut  d’Estudis  Aranesi  (Jèp  de  Montoya)
perrticipèc ena constitucion e prumèra amassada eth 28 de deseme.

                   Prumèra amassada deth Conselh Nacionau de Lectura de Catalonha

 En destacam tanben era amassada entre era Seccion Filologica deth IEC e er Institut
d’estudis  Aranesi-Acadèmia  aranesa  dera  lengua  occitana  celebrada  eth  dia  4  de
deseme, que virèc ath torn der lengua estandard (occitan e catalan). Es dues institucions
quedèren  convocades  entà  ua  amassada  presenciau  quan  ac  permeten  es  actuaus
circonstàncies.

 
   Moment dera Amassada Secvcion Filologica-IEA-AALO

Participacion  ena  amassada  “L’occità  avui:  educació  i  legislació”,  organizada  per
Clambra d’Òc en encastre dera residencia Faberllull sus drets lingüistics e moderat per
Mariona Miret.

IEA-AALO                                                Memòria 2020                                                           p. 8



Participacion en Festivau de Novela Nera de Bossòst

              
 Festivau de Novèla Nera

Participacion ena presentacion deth Recuelh de formularis en aranés hèt peth Conselh
dera Avogacia de Catalonha qu’a metut a disposicion deth public.

      Acte dera presentacion

En  Plen  de  Juriòl  es  Membres  Corresponents  Claudi  Balaguer  e  Felip  Carbona,
liegeren  eth  sòn  discors  d’entrada  ena  Acadèmia  e  se  convertiren  e  Membres
Numeraris. Es sòns discorsi an estat publicats enes publicacions der IEA-AALO.

                                  Claudi Balaguer                               Felip Carbona

EthPlen de Juriòl servic tanben entà incorporar coma Membres corresponents dera
Acadèmia a Tonho Castet e Franc Bardou.

                                           
                                              Imatge deth Plen de Juriòl de 2020

Pêndent er an 2020 se signèc un convèni de collaboracion damb era Reiau Acadèmia
de Medecina de Catalonha qu’auie coma finalitat basica era publicacion dera istòria
dera medecina aranesa escrita per Joan Carlos Riera Socasau, Membre dera Societat
Filiau.

                                      Signatura deth Convèni damb era RAMC

  5.- Articulacion e milhora dera difusion e preséncia publica der IEA-AALO.
Auem persutat ena activitat en twiter en tot participar mès activament en madeish.

Totun era basa dera nòsta difusion a estat era pagina web dera Acadèmia e era difusion
telematica. En aguest encastre en destacam era elaboracion, presentacion e prumères
classes dera Aula dera Acadèmia, recors digital en video que servis entà divulgar era
normativa  lingüistica  aprovada  pera  Acadèmia.  Peth  moment  se  n’an  penjar  un
dotzenat  de  classes  que  merquen  era  forma  de  foncionament  dera  AULA  DERA
ACADÈMIA.

                        Ròsa Salgueiro en plea explicacion dera Aula dera Acadèmia

                                  Miquèu Segalàs explicant es pronòms febles.

Un bon numèro de presentacions des òbres dera Acadèmia,  que continuauen es ja
hètes en 2019 permeteren accedir a ua bona part de ciutadans, enquia qu’era pèsta mos
obliguèc a anullar-les e a confinar-mos.

Presentacion as socis deth casau deth Jubilat

                                  Presentacion ath professorat dera ZER Val d’Aran

                                      Presentacion a empleats d’ENDESA

      
              Presentacion a membres dera Fondacion deth Musèu Etnologic dera Val d’Aran

Presentacion a Estudiants d’Arquitectura dera Universitat Internacionau de Catalonha

         Presentacion a mès de dues centes persones ena Escòla Oficiau d’Idiòmes de Lleida

D’autes presentacions : Era metamorfòsi de Kafka eth dia de Sant Jòrdi 2020, eth
libre de “Es professionaus dera Sanitat ena Val d’Aran… e d’autes.

Per çò que hè as publicacions, an estat es següentes:

Portada  dera  òbra  mès  importanta  de  carácter  normatiu  publicada  en  2020.  Damb  era  sua
publicacion se da per acabada era determinacion dera normativa basica, fondamentau dera lengua, e
per açò s’an amassata en un estog que conten es òbres der estandard e es dera varianta. 

Portada deth segon volum deth facsimil dera Gramatica d’Alibèrt

 Discorsi  d’entrada  des  dus  membres  numeraris  incorporats  en  juriòl  2020,  damb  un  discors
important deth Sr. Jacme Taupiac.

Coma cada an era publicacion der Agenda der an 2021 

2021
AgendaDamb eth supòrt de



Portada des quate òbres dera naua colleccion d’Istòria, Patrimòni e Identitat.

E  finalament  s’an  publicat  en  papèr  es  òbres  dera  Colleccion  Nogués  que  se
publiquèren digitalament pendent eth 2019. 

Per çò que hè as logos enes publicacions der IEA-AALO s’an incorporat segontes
mòstre eth següent model d’un des libres publicats:

               Imatge dera contraportada

Tanben s’a hèt present ena pagina de credits: 

Finalament  aportam ua  relacion  cronologica  des  accions  realizades  pendent  er  an
2020:

8-1-2020 Presentacion dera Acadèmia e deth Diccionari ara ZER Val d’Aran 
e ara Directora dera Bibliotèca Generau de Vielha

10-1-2020 Presentacion dera Acadèmia e deth Diccionari e demès òbres ara 
Fondacion deth Musèu Etnologic dera Val d’Aran

13-1-2020 Presentacion dera Acadèmia e deth Diccionari e demès òbres ath 
Pedani de Bausen e ath Secretarki de Naut Aran

14-1-2020 Presentacion  en Lhèida, dera Acadèmia e deth Diccionari e demès 
òbres ath President dera Deputacion de Lhèida. I participen Jusèp 
Loís Sans e Jèp de Montoya.

15-1-2020 Presentacion dera Acadèmia e deth Diccionari as empleats 
d’ENDESA

17-1-2020 Presentacion dera Acadèmia e deth Diccionari ara Còlha Santa 
Maria de Mijaran

28-1-2020 Presentacion dera Acadèmia e deth Diccionari ena EOI de Lhèida. 
Participen Jèp de Montoya, Ròsaq Salgueiro, Angelina Cases e 
Jusèp Loís Sans

11-2-2020 Interacadèmic damb es autes Acadèmies  e era Conselhèra de 
Justícia

11-2-2020 Signatura de convèni damb era Reiau Acadèmia de Medecina de 
Catalonha

13-2-2020 Entrega, per Lourdes España, de Diccionaris ara Escòla Mairau de 
Tredòs

22-2-2020 Conferéncia e Presentacion dera Acadèmia a estudiants 
d’Arquitectura dera Universitat Internacionau de Catalonha. Jusèp 
Loís Sans s Jèp de Montoya

26-2-2020 Presentacion en Conselh dera Avogacia de Lhèida des Formularis 
administratius en aranés

23-4 2020 Presentacion per miesi telematics dera traduccion ara aranés, damb 
motiu de Sant Jòrdi, de Era Metamorfòsi de Kafka, traduïda per 
Vident Simó

30-4-2020 Amassada per Video Conferencia deth Conselh permanent dera 
Acadèmia.

26-5-2020 Amassada de Conselh permanent ena que se ompartis preséncia e 
videoconferéncia

28-5-2020 Prumèra Amassada de correccion ena que compartim 
videoconferéncia e preséncia ena Acadèmia.

29-5-2020 Correccion de Vocabulari deth Parlament de Catalonha
3-7-2020 Plen dera Acadèmia. Aprobacion dera entrada de Tonho Castet e 

franc Bardou. Aprobacion coma Membres numeraris de Claudi 
Balaguer e Felip Carbona.

4-7-2020 Plen dera Acadèmia. Aprobacion deth reglament e dera creacion 
dera Societat Filiau de Istòria, Patrimòni e Identitat.

4-7-2020 Seccion aranesa dera Acadèmia. Aprobacion dera Gramatica der 
occitan aranés.

4-7-2020 Amassada dera Seccion estandard dera Acadèmia.
22-7-2020 Participacion en Jurat deth prèmi Robèrt Lafont
23-7-2020 Publicacion d’article en Llengua i Dret
3-8-2020 Prumèra amassada dera Societat Filiau d’Istòria, Patrimòni e 

Identitat
27-8-2020 Arribe era publicacion de  Gramatica der aranés. Se hè un 

comunicat generau.
9-9-2020 Participacion damb conferéncia en Festivau de Novela Nera de 

Bossòst. Intervien Jusèp Loís Sans e Jèp de Montoya
 11-9-2020 Amassada damb Sebastian Pugin Delegat der occitan en Hautes 

Pirenees e dinamizador deth Comitat dera Lenga
12-9-2020 Assisténcia ara Presentacion de Tèrra Aranesa 17
9-10-2020 Participacion ena Presentacion telematica dera EULP 2018
16-10-2020 Seccion aranesa: Acceptacion dera Bibliotèca de Bernat Sarrieu
11-11-2020 Participacion de dus membres dera Acadèmia (Jusèp Loís Sans e 

Ròsa Salgueiro)en debat sus Legislacion e educacion organizat pera
Chambra d’Òc e moderat per Mariona Miret

11-2020 Publicacion de 100 ans d’esquí ena Val d’ARan
11-2020 Publicacion des Discorsi d’entrada ena Acadèmia
17-11-2020 Creacion e presentacion dera Aula dera Acadèmia
19-11-2020 Se publique eth Decret de Toponimia de Catalonha qu’incorpòre ar 

IEA-AALO ena Comission de Toponimia
3-12-2020 Publicacion dera participacion, damb es mots en occitan, en 

Diccionari dera Activitat Parlamentària hèt peth TERMCAT e eth 
Parlament de Catalonha.

4-12-2020 Amassada Seccion Filologica deth IEC damb IEA-AALO
28-12-2020 Jèp de Montoya participe en Conselh Nacional de lectura de 

Catalonha.
31-12-2020 Publicacion der estog dera normativa der aranés
31-12-2020 Publicacion des dotze òbres dera colleccion Nogues, penjades ena 

web dera Acadèmia en 2019
31-12-2020 Publicacion dera òbra Bioecologia de Scolytinae que nidifiquen ens

auets dera Val d’Aran
31-12-2020 Publicacion dera Istòria de Les de Melquiades Calzado

E, entà un seguiment mès precís, se pòt consultar era web dera Acadèmia 

http://www.institutestudisaranesi.cat/

